
                       ________
Poštovani, 

U skladu sa pravom na objavljivanje odgovora na informaciju, zahtijevamo da ovaj odgovor bez izmjena i dodatnih komentara objavite bez odlaganja, neposredno nakon njegovog prijema, u istom mediju, u istoj rubrici i na naslovnoj strani, odnosno u okviru iste internet stranice na kojoj ste objavili netačne i nepotpune informacije koje se tiču kompanije Prointer ITSS doo Banja Luka. Sporne informacije su objavljene dana 9.novembra 2020. godine na portalu www.capital.ba , i to u tekstu koji nosi naslov: Završena IT borba za inspekcijski sistem, posao dodijeljen “Prointeru”.
ODGOVOR

Na portalu capital.ba 09.11.2020. godine u tekstu pod naslovom “Završena IT borba za inspekcijski sistem, posao dodijeljen Prointeru” iznesene su netačne i nepotpune informacije zbog čega ističemo sljedeće:

· Kompanija Prointer ITSS u samom tekstu nije dobila pravo na odgovor iako je nekoliko puta, pa i u samom naslovu direktno navedena;
· U tekstu i naslovu se ističe “Posao je dodijeljen Prointeru” što samo djelimično odgovara istini. Naime, na osnovu preporuke Komisije za javnu nabavku i Zakona o javnim nabavkama direktor Republičke uprave za inspekcijske poslove donio je 20.10.2020. godine odluku po kojoj je po raspisanoj javnoj nabavci nadogradnje i održavanje Inspekcijskog informacionog sistema najpovoljnija ponuda bila ponuda grupe ponuđača “Prointer ITSS” doo Banja Luka i “Planet Soft” doo Banja Luka. Dakle, posao će zajednički implementirati pomenute dvije kompanije;

· Navedena odluka sa tim informacijama dostupna je javnosti od trenutka njenog donošenja na veb-stranici www.inspektorat.vladars.net što je dovoljan argument da je bila dostupna i novinaru odnosno uredniku portala capital.ba u postupku pripreme predmetnog teksta.

U ovom, kao i u prethodnim tekstovima koje ste pisali o Inspekcijskom informacionom sistemu izbjegli ste da konkretnije vašim čitaocima predstavite razloge zbog kojih je neophodna nadogradnja tog sistema. Pored činjenice da je taj više od deset godina star sistem naslonjen na zastarjele tehnologije, da sve češće zbog sporosti otežava rad inspektora i postaje neadekvatan za održavanje, doradu i promjene u skladu sa potrebama i zakonskom regulativom, posebno treba istaći da će nadogradnjom biti uspostavljena interoperabilnost, odnosno integracija sa drugim sistemima kako bi došlo do razmjene i sinhronizacije podataka sa drugim institucijama. 

Cilj projekta je tehnološka nadogradnja postojećeg informacionog sistema u svrhu optimizacije  i nesmetanog obavljanja poslovnih procesa, kao i efikasnijeg upravljanja svim resurisima u  Inspektoratu. Ovim projektom će se osigurati poboljšanja i unapređenja inspekcijskih procesa primjenom novog IT sistema.

U sklopu novog IMS-a uspostaviće se posebni moduli koji će, između ostalog, osigurati sljedeće:

· podršku za procese nadzora na granici i spoljnotrgovinskom nadzoru fitosanitarne, inspekcije za hranu i zdravstvene inspekcije, 

· upravljanje rizicima i inspekcijsko planiranje,

· naprednu poslovnu analitiku i statističke izvještaje među kojima posebno ističemo definisanje ključnih pokazatelja inspekcijskog nadzora (praćenje efekata djelovanja      inspekcije) i implementaciju Business Inteligence izvještavanja sa vremenskim serijama     ključnih pokazatelja, kao i GIS prezentacije statističkih pokazatelja u prostornim dimenzijama poput pregleda uočenih nepravilnosti prema mjestu kontrole.

